
Fixa informativu: South Coast Renewables, LLC  
Pididu: Pididu di Lisensa di Dexperdísiu Sólidu pa Adekuason di lokal pa un Novu Atribuison 
di Lokal 

Kandidatu: South Coast Renewables, LLC (anteriurmenti konxedu pa "Parallel Products of New 
England") 
Lokalizason: 100 Duchaine Boulevard, New Bedford, Massachusetts 02745 
Kategoria di Autorizason di MassDEP: BWP SW 01: Relatóriu di Adekuason di Lokal pa un Novu 
Atribuison di Lokal  
Pididu ePlace Nº: 23-SW01-0001-APP 

 

Introduson 
Departamentu di Proteson Anbiental di Massachusetts ("MassDEP") sta atualmenti ta reviza 
pididu di lisensa listadu asima ("Application"). South Coast Renewables, LLC (“SCR”) ta propoi 
atribuison di propriedadis lokalizadu na 100 Duchaine Boulevard, New Bedford, Massachusetts, 
pa konstrui y opera un instalason di administrason di dexperdísiu sólidu ki sta ba lida ku 1.500 
tonelada pur dia ("tpd") di dexperdísiu sólidu urbanu y dexperdísiu di konstruson y demolison 
("C&D"). Lokalizason di kel instalason sta sujeitu a prusesu di atribuison di lokal na 310 CMR 
16.00, ki ta destina determina si un área di terenu é un lokal adekuadu pa utilizason komu 
instalason di administrason di dexperdísiu sólidu. Atribuison di lokal é aprovadu ou rejeitadu pa 
konselhu lokal di saúdi (nes kazu: konselhu di Saúdi di sidadi di New Bedford) dipos di revizon di 
MassDEP di pididu di relatóriu di adekuason di lokal. Análize di MassDEP di pididu di relatóriu di 
adekuason di site sta ba inklui un períodu di kumentárius públiku xtendidu di 42 dia. Kel fixa 
informativu li ten informason sobri prujetu propostu y prusesu di lisensiamentu, sima informason 
sobri modi ki ta analizadu kandidatura y modi ta aprezentadu komentárius.  
 

Diskrison di Projetu: 
Lokalizason: 

• 100 Duchaine Boulevard na New Bedford, Massachusetts é un parsela di 71-acre 
lokalizadu dentu New Bedford Industrial Park. 

• Propriedadi era anteriurmenti propriedadi di Polaroid Corporation. Polaroid dizinvolvi y 
opera lokal komu un instalason di fabrikason pa ses produtu. Propriedadi torna mas tardi 
propriedadi di Multilayer Coating Technologies. 

• Propriedadi é jeralmenti limitadu pa propriedadis industrial y Samuel Barnet Boulevard 
pa norti, propriedadis rezidensial y Phillips Road pa lesti, un instalason di manutenson 
Eversource pa sul, y kaminhus di feru y Acushnet Cedar Swamp State Reservation pa oesti.  

• Desde fevererudi 2020, SCR opera un instalason di resiklajen di vidru na lokal. SCR ten un 
Sertifikason di Lisensa Jeral pa se operason di resiklagem, ki ta permiti ki instalason ta 
aseita até 250 tonelada pur dia di material resiklável (pur izenplu, vidru). Instalason di 
resiklajen di vidru ka ta iziji un atribuison di lokal di dexperdísiu sólidu. 

• Pa instalason di resiklajen di vidru, SCR konstrui un edifísiu di 27.500 pé kuadradu y un 
kaminhu di feru desdi linha di feru ezistenti até área di resiklajen di vidru.  

Informason di Prujetu Proposto 
• 22 di fevererudi 2023, SCR manda un pididu pa MassDEP pa un BWP SW01 – Relatóriu di 

Adekuason di Lokal pa un Novu Atribuison di Lokal, pa atribui un terenu pa konstrui y 
opera un novu xtason di transferénsia di dexperdísiu sólidu ki sta ba aseita até 1.500 
tonelada pur dia di dexperdísiu sólidu urbanu y dexperdísiu di konstruson y demolison 
(C&D). SCR ta propoi destina 26,1 akres di parsela di 71 akres pa uzu komu xtason di 
transferénsia di dexperdísiu sólidu. 

• SCR sta propoi konstrui un edifísiu di 63.517 pé kuadradu (s.f.) ki sa ba kunekta ku edifísius 
ezistenti (92.200 s.f. edifísiu ezistenti y 27.500 s.f. instalason di resiklajen di vidru) y 
expandi kaminhu di feru. 

• SCR ta propoi aseita dexperdísiu sólidu urbanu (RSU) y dexperdísiu di konstruson y 
demolison (C&D) di veíkulu típiku di rekolha di dexperdísiu di tudu dimenson y separa, 
prosesa y konsolida dexperdísiu na vagon ferroviáriu pa transporti pa várius lokal di país 
pa eliminason y/ou resiklajen. 

• Oráriu di Funsionamentu: SCR ta propoi opera instalason pa resebi dexperdísiu di segunda 
pa sesta-fera di 6h00 pa 19h00 y na sábadu di 7h00 pa 16h00.  

o SCR ta propoi prosesa material (pur izenplu, opera ekipamentus di 
triajen/separason/prosesamentu di RSU) y realiza manutenson 24 óra pur dia, 7 
dia pur semana, inkluindu domingu.  

• Tráfegu: SCR ta estima ma instalason propostu sta ba jera aprosimadamenti 214 veíkulu 
novu pur dia (428 viajen di veíkulu pur dia), inkluindu 139 kaminhon novu ta transporta 
dexperdísiu sólidu ou resiklável (278 viajen di kaminhon) y 75 veíkulu di funsionárius (150 
viajen di funsionárius). Kel estimativa li ta presupoi ki katen trilhus disponível, y tudu 
dexperdísiu sólidu sta ta sai di lokal via kaminhon. 

 
Informason sobri lisensiamentu: prujetu propostu sta sujeitu a siginti prusesu di lisensiamentu: 

1. Atribuison di Lokal (Prusesu di 2 Etapa) 
a) MassDEP: Relatóriu di Adekuason di Lokal pa un Novu Atribuison di Lokal (BWP SW 

01). Kel pididu li ta inklui un períodu di kumentárius públiku di 42 dia. 
b) New Bedford Board of Health: Konselhu di Saúdi ta vota si devi atribui instalason 

propodu. Konselhu di Saúdi devi realiza un audiénsia públiku antis di aprova ou 
nega un Atribuison di Lokal pa instalason propodu. 

2. MassDEP: Autorizason pa Konstrui Grandi Instalason Di Tratamentu (BWP SW 05) lisensa 
mestedu antis di konstruson di instalason propodu. Kel prusesu li ta inklui un períodu 
mínimu di 30 dia pa kumentárius públiku.  

3. MassDEP: Autorizason pa Opera Grandi Instalason Di Tratamentu (BWP SW 06) lisensa 
mestedu antis di operason di instalason propodu. 

 
SCR sta atualmenti na Etapa 1:  Relatóriu di Adekuason di Lokal pa un Novu Atribuison di Lokal 
(BWP SW 01). Djobe dibaxu informason sobri prusesu di Atribuison di Lokal. 

Informason adisional sobri prusesu di aAtribuison di Lokal 

• Atribuison di lokal é konsedidu pa konselhu lokal di saúdi dipos di revizon di MassDEP di 
pididu di atribuison di lokal.  

• Prusesu di atribuison di lokal é pa determina si un parsela di terenu é un lokal adekuadu 
pa utilizason komu instalason di administrason di dexperdísiu sólidu. Kel revizon ta 
determina si lokal (ou seja, lokalizason ou parsela) ta atendi tudu kritérius di adekuason 
xtabelesidu na Regulamentus di Atribuison di Site na 310 CMR 16.40. Pa SCR, kritérius di 
adekuason aplikável é: 310 CMR 16.40(3)(d)1-7: Kritérius pa Instalason di Tratamentu di 
Dexperdísiu Sólidu y 310 CMR 16.40(4)(a)-(l): Kritérius Jeral di Adekuason di Lokal - link di 
pájina: 310 CMR 16.00: Atribuison di Lokal pa Instalason di Dexperdísiu Sólidu | Mass.gov  

• Kritérius di adekuason ta destina proteji Saúdi públiku, seguransa y anbienti, ta iziji ki ta 
ser mantidu distánsia mínimu en relason a abastesimentu di água potável, rezidénsias, 
ospital, skolas y otus resetor sensível.  

• Kritérius di adekuason sta igualmenti destinadu pa respondi preokupason relativu a 
tráfegu, ruídu, espésies raru y ameasadu, proteson di xpasu abertu, kualidadi di ar, 
terenus agríkula, zonas di preokupason anbiental krítiku y potensial inkómodu. Revizon 
tanben ta inklui un avaliason pa determina si lokal ten dimenson sufisienti pa funsiona y 
manti adekuadamenti instalason propostu. Prusesu di atribuison di lokal ta destina 
determina si un parsela di terenu é un lokal adekuadu pa un instalason di administrason 
di dexperdísiu sólidu. Kalker algén ki ta propoi konstrui un novu depózitu di dexperdísiu 
sólidu, instalason di konbuston ou xtason di transferénsia é obrigadu aprezenta un 
relatóriu di adekuason di lokal pa MassDEP y pa konselhu lokal di saúdi. 

 
Atribuison di Lokal é un prusesu di 2 etapa:  
1º PASU 

MassDEP - MassDEP ta analiza un pididu di adekuason di lokal pa determina si un parsela di 
tera ta atendi kritérius xpesífiku pa uzu komu un instalason di jerensiamentu di dexperdísiu 
sólidu.  

a. Si MassDEP ta determina ma un lokal ta atendi tudu kritérius di lokalizason, 
MassDEP sta ba emiti un Relatóriu di Adekuason di lokal pa konselhu lokal di saúdi 
ku un determinason pozitivu. 

b. Si MassDEP ta determina ma un lokal ka ta atendi tudu kritérius di lokalizason, 
MassDEP ta fazi un Relatóriu di Adekuason di lokal pa konselhu lokal di saúdi ku 
un determinason negativu. MassDEP ta enkaminha ses konkluzon pa konselhu 
lokal di saúdi. NOTA: Prusesu so ta avansa pa etapa 2 abaxu si MassDEP emiti un 
relatóriu ku un determinason pozitivu. Si MassDEP emiti un relatóriu ku 
determinason negativu, konselhu di Saúdi ka ta avansa ku prusesu di atribuison di 
lokal.  

https://www.mass.gov/regulations/310-CMR-1600-site-assignment-for-solid-waste-facilities


5 |  P á j i n a  
 

 
2º PASU 

Konselhu di Saúdi - Kandu resebi relatóriu di MassDEP ku un determinason pozitivu, konselhu 
lokal di saúdi devi fornesi avizu públiku na jornal, realiza se própriu revizon tékniku y realiza 
un Audiénsia públiku. Dipos di audiénsia públiku, konselhu lokal di saúdi vota si devi ou nãu 
atribiu lokal pa propriedadi.  

 

Justisa Anbiental (EJ) 
Mekanismu propostu sta lokalizadu dentru di un komunidadi EJ ki ta atendi kritérius minoritárius 
(konsulta mapa abaixu). Área é identifikadu komu Block Group 3, Sensus Tract 6501.02, Kondadu 
di Bristol, Massachusetts. Na 2020, kel grupu di blokus tinha un populason di 1.643 na 765 
domisíliu. Karakterístikas di EJ di kel grupu di blokus é: 

• Populason minoritáriu: 33,4% 
• Rendimentu medianu di família (MHHI):  $74,653 

Keli é 88,5% di MA MHHI 
• Agregadus familiar ku izolamentu linguístiku: 10,6% 

 

Sidadi di New Bedford é un komunidadi di Justisa Anbiental (EJ) ki ta atendi kritérius di minoria, 
renda y izolamentu di inglés, ku 78,9% ou 79.729 rezidentis ta rezidi na un grupu di blokus di EJ. 
Populason total di New Bedford, ku bazi na sensus merkanu di 2020, é 101.079 abitanti. 

Skritóriu Ezekutivu di Enerjia y Asuntus Anbiental di Massachusetts (EEA), pa meiu di se Polítika 
di Justisa Anbiental (Polítika EJ) di 2021, determina ma tudu agénsias di AEA ta stabelesi un 
programa di partisipason públiku inkluzivu y robustu pa Ason/Atividadis Xave di Agénsia 
(Ason/Atividadis-Xave) ki potensialmenti ta afeta populason di Justisa Anbiental. MassDEP 
dizinvolvi un planu di envolvimentu públiku (PIP) pa kel lisensa li (Relatóriu di Adekuason di Lokal 
pa un Novu Atribuison di Lokal (BWP SW 01) pa garanti ma ta izisti oportunidadis pa partis 
interesadu y pesoas pas kumenta sobri prujetu y pa midjora alkanse di komunidadi y kumentárius 
públiku signifikativu.  

Si bu ta gostaba di ser inkluídu na lista di divulgason di MassDEP pa kel projetu li, entra en kontatu 
ku Alison Cochrane na alison.cochrane@mass.gov ou pa telefone na (617) 694-3441 ou Elza 
Bystrom na elza.bystrom@mass.gov ou via telefone pa (617) 413-2711. 

mailto:alison.cochrane@mass.gov
mailto:elza.bystrom@mass.gov

Kronograma di Pididu 
Rejion Sudesti di MassDEP sta atualmenti ta reviza BWP SW01 – pididu di Relatóriu di Adekuason di 
Lokal pa un Novu Atribuison di Lokal, ki foi resebidu na 22 di fevereru di 2023.  Prazu di autorizason 
pa kel li pididu é siginti: 

• 21 dia pa Revizon Administrativu Integral, sigidu di  
• Avizu Públiku y Períodu di kumentárius Públiku y  
• 81 dia pa Revizon Tékniku 

o MassDEP sta ba aseita kumentárius públiku duranti primerus 42 dia di períodu di 
revizon tékniku.  

Normalmenti, un Relatóriu di Adekuason di Lokal pa un Novu Atribuison di Lokal (BWP SW 01) 
ten un períodu di revizon tékniku di 60 dia, inkluindu un períodu di kumentárius públiku di 21 dia. 
Pa kel pididu li, MassDEP y SCR ta konkorda na alarga períodu di kumentárius públiku pa mas 21 
dia, pa un total di 42 dia, ki tanben ta stendi períodu di revizon tékniku pa 81 dia. 

Modi ki ta revizadu pididu di lisensa 

Pididu di lisensiamentu sta disponível pa konsulta públiku na Portal di Asesu Públiku ePlace di 
AEA, na https://eeaonline.eea.state.ma.us/EEA/PublicApp/. Djobe instruson abaixu. 
Role pa baxu na primeru tela y dentu kaxa "Site Name/Location Name" skrevi South Coast 
Renewables y, dipos, desi pa baxu y klika na kaxa laranja "Search" na parti inferiur di pájina.  

 

https://eeaonline.eea.state.ma.us/EEA/PublicApp/

Dibaxu di "Record Type", selesiona fixeru di "Application" ku "Application Date" di 13/02/2023 

 
Pididu di lisensa y dokumentus konprovativu ta parsi na link ki sta na azul. Klika na un link di kada 
vez pa asedi kada dokumentu separadu. 

Kandidatura tanben podi ser konsultadu online na site di South Coast Renewables na: 
https://parallelproductssustainability.com/#new-bedford.   
 

Modi ki ta Enviadu Kumentárius Públiku pa MassDEP 
Períodu ofisial alargadu di kumentárius públiku di 42 dia ta ten inísiu kandu kandidatura for 
konsideradu Administrativamenti Konpletu y Kandidatu ta fornesi prova pa MassDEP ma Avizu 
Públiku foi devidamenti publikadu. Períodu ofisial di kumentárius públiku pa es pididu KA sta 
atualmenti abertu: nu entantu, MassDEP sta konvido-u pa djobe kandidatura y kumesa ta prepara 
komentárius. Si bu resebi kel e-mail li, MassDEP sta ba notifiko-u – via e-mail – logu ki períodu di 
kumentárius públiku di 42 dia sta abertu.  

Asin ki abertu Períodu di kumentárius Públiku, MassDEP sta ba aseita kumentárius pur skritu di 
un di trés forma:  

1. VIA KUREIU DI MERKA: pa 
Massachusetts Department of Environmental Protection  
20 Riverside Drive 
Lakeville, MA 02347 
Attn: Mark Dakers 
 

2. VIA E-MAIL: pa "sero.solidwaste@mass.gov"; ou 
 

3. ONLINE: na https://eeaonline.eea.state.ma.us/EEA/PublicApp/. *djobe instruson dibaxu  
 

* Instruson Online 

1. Vizita https://eeaonline.eea.state.ma.us/EEA/PublicApp/ 
2. Desi pa baxu na primeru tela y klika na boton laranja ki ta fla " Search and/or Comment "  

 
3. Si Períodu di Kumentárius Públiku sta abertu, bu ta odja "South Coast Renewables" listadu 

na rejistu inkontradu. Selesiona rejistu "South Coast Renewables". 
4. Prenxi kanpus obrigatóriu y bu kumentáriu y klika na boton laranja " Submit". 

 
 
 
 
 
 
 
 

https://urldefense.com/v3/__https:/parallelproductssustainability.com/*new-bedford__;Iw!!CUhgQOZqV7M!hUumuITiv-DKqUIPkk1Peqz7hMeU0JRyCOOPr79J1cnRLUwe2LJs1wXVZRt3Pw-g97dqaj-nGmy3_nll1eg$
mailto:sero.solidwaste@mass.gov
https://eeaonline.eea.state.ma.us/EEA/PublicApp/
https://eeaonline.eea.state.ma.us/EEA/PublicApp/

Informason di 
Kontatu di MassDEP  
pa kalker dúvida 
 

• Mark Dakers, Dexperdísiu Sólidu di MassDEP Chefe di Sekson di Administrason 
Telefone: (508) 946-2847 
E-mail: mark.dakers@mass.gov 
 

• Alison Cochrane, Enjenheru di Dexperdísiu Sólidu di MassDEP 
Telefone: (617) 694-3441 
E-mail: alison.cochrane@mass.gov 
 

• Elza Bystrom, Enjenheru di Dexperdísiu Sólidu di MassDEP 
Telefone: (617) 413-2711 
E-mail: elza.bystrom@mass.gov 
 

• Rejion Sudesti di MassDEP  
Linha di Reklamason di Dexperdísiu Sólidu 
(508) 946-2828 

 
 

Kontatu di Kandidatu  

 
 
 

mailto:mark.dakers@mass.gov
mailto:alison.cochrane@mass.gov
mailto:elza.bystrom@mass.gov

